
     արձանագրային որոշման
Ոչ պաշտոնական թարգմանություն

Ֆինանսավորման  և Ծրագրի Իրականացման Համաձայնագիր

ստորագրված   __________
KfW, Մայնի Ֆրանկֆուրտ
("KfW")-ի

և
Հայաստանի Հանրապետության,

Ի դեմս ֆինանսների նախարարության

(«Ստացող կողմ»)
և
«Բարձրավոլտ էլեկտրացանցեր» ՓԲԸ-ի (ԲԷՑ), Երևան
(«Ծրագիրն իրականացնող»)

միջև
10,000,000.00 եվրո գումարով

- Կովկասյան էլեկտրահաղորդման ցանց
 (Հայաստանի և Վրաստանի միջև հաղորդիչ գիծ  և ԲԼՀՀ կայան), Փուլ 1 -
Հիմք ընդունելով Եվրոպական Միության, ի դեմս Եվրոպական Հանձնաժողովի (Եվրոպական Հանձնաժողովի), և KfW-ի միջև 2015թ-ի դեկտեմբերի 29-ին կնքված առավելագույն 10,000,000.00 Եվրո գումարի չափով Լիազորությունների Փոխանցման Համաձայնագիրը՝ (Լիազորությունների Փոխանցման Համաձայնագիր), և գիտակցելով, որ սույն Համաձայնագրի էական տարր են կազմում մարդու իրավունքների, շրջակա միջավայրի պաշտպանության կիրառելի օրենսդրության, ներառյալ շրջակա միջավայրի պաշտպանությանն ուղղված բազմակողմ համաձայնագրերի նկատմամբ հարգանքը, ինչպես նաև միջազգային մակարդակով համաձայնեցված աշխատանքային պայմանների հիմնարար չափորոշիչները՝ Ստացող կողմը, Ծրագիրն Իրականացնողը և KfW սույնով կնքում են հետևյալ Ֆինանսավորման և Ծրագրի Իրականացման Համաձայնագիրը (Համաձայնագիր):
Հոդված 1

Ֆինանսական ներդրման չափը և նպատակը

1.1 KfW կտրամադրի Ստացող կողմին ֆինանսական օժանդակության գումար, որը չի գերազանցի

10,000,000.00 եվրոն

(«Ֆինանսական օժանդակության գումար»)

Սույն Ֆինանսական օժանդակության գումարը ենթակա չէ վերադարձման, եթե այլ բան նախատեսված չի Հոդված 4.2-ում սահմանված դեպքերում:   
1.2 Ստացող կողմը կնպատակաուղղի Ֆինանսական օժանդակության ողջ գումարը Ծրագիրն Իրականացնողին՝ համաձայն Հոդված 2.1-ում առաջադրված պայմանների: Ծրագրին Իրականացնողը կօգտագործի Ֆինանսական օժանդակության գումարը՝ բացառապես ֆինանսավորելու համար (i) բարձր լարման հաստատուն հոսանքի («ԲԼՀՀ») փոխակերպիչ կայանի (ՓԿ), ինչպես նաև Այրումում (Հայաստանի Հանրապետություն) 500/400/220կՎ հզորությամբ ենթակայանի կառուցումը, (ii) էլեկտրահաղորդման գծերի շինարարությունը և միացումը, (iii) ծրագրի պատրաստման և իրականացման ընթացքում խորհրդատվական ծառայությունների մատուցումը, ինչպես նաև (iv) Կովկասյան էլեկտրահաղորդման ցանց Փուլ 1-ի («Ծրագիր») շրջանակներում սեկտորի և կարողությունների զարգացմանն ուղղված միջոցառումները: Ծրագիրն Իրականացնողը և KfW-ը կորոշեն Ծրագրի մանրամասները և Ֆինանսական օժանդակության գումարից ֆինանսավորվող ապրանքները և ծառայությունները առանձին համաձայնագրով («Առանձին  համաձայնագիր»):

1.3   Ստացողի կողմից կամ Ծրագիրն Իրականացնողի կողմից հարկերը և պետական այլ ծախսերը, ինչպես նաև ներկրման հետ կապված տուրքերը չպետք է ֆինանսավորվեն Ֆինանսական օժանդակության միջոցներից: 

Հոդված 2

Ֆինանսական օժանդակության գումարի նպատակաուղղումը Ծրագիրն Իրականացնողին

2.1
Ստացող կողը պետք է նպատակաուղղի Ֆինանսական օժանդակության գումարը Ծրագիրն Իրականացնողին, որպես անհատույց դրամաշնորհ առանձին ֆինանսավորման համաձայնագրով:  

2.2
Նախքան Ֆինանսական օժանդակության միջոցներից կատարված առաջին հատկացումը, Ստացող կողմը պետք է KfW-ին ուղարկի համաձայնագրի հաստատված անգլերեն կամ գերմաներեն թարգմանությունը, ինչպես նշված է Հոդված 2.1-ում: 

Հոդված 3

Հատկացումներ

3.1
KfW-ը Ֆինանսական օժանդակության միջոցներից հատկացումները կկատարի համաձայն Ծրագրի առաջընթացի և Ծրագիրն Իրականացնողի դիմումի:   Ծրագիրն Իրականացնողը և KfW-ը առանձին համաձայնագրով սահմանում են հատկացման ընթացակարգը, մասնավորապես տրամադրում են ապացույց, որ հատկացված միջոցները օգտագործվում են ըստ նախանշված նպատակի:  

3.2
Համաձայն Հոդված 4-ի՝ սույն Համաձայնագրի ներքո KfW-ը միայն պարտավոր է կատարել հատկացումներ այն դեպքում, եթե (i) KfW-ը Լիազորությունների Փոխանցման Համաձայնագրի ներքո ստացել է համապատասխան միջոցներ Եվրոպական Հանձնաժողովից, (ii) KfW-ը և Ծրագիրն Իրականացնողը կնքել են առանձին համաձայնագիր, և (iii) Հոդված 2.2-ում առաջադրված պայմանը կատարվել է:
3.3
KfW-ը իրավունք կունենա մերժելու հատկացումների կատարումը 2020թ.-ի դեկտեմբերի 30-ից հետո:  

Հոդված 4

Հատկացումների դադարեցում  և մարում 

4.1
KfW-ը կարող է դադարեցնել հատկացումները, միայն այն դեպքում եթե
a)
Ստացող կողմը չի կատարել KfW-ի առջև իր ունեցած պարտավորությունները՝ ժամկետին չիրականացնելով վճարումները,  

b)
սույն Համաձայնագրի կամ սույն Համաձայնագրին առնչվող առանձին համաձայնագրերի ներքո պարտավորությունները խախտվել են,  

c)
Ստացող կողմը կամ Ծրագիրն Իրականացնողը չի կարող ապացուցել, որ Ֆինանսական օժանդակության գումարներն օգտագործվել են ըստ նախանշված նպատակի,

d)
Ի հայտ են գալիս արտակարգ հանգամանքներ, որոնք խաթարում կամ լրջորեն վտանգում են Ծրագրի իրականացումը, ընթացքը կամ նպատակայնությունը,
e)
Եվրոպական Հանձնաժողովը ամբողջովին կամ մասամբ դադարեցնում է հատկացումները, կամ խնդրում է KfW-ին դադարեցնելու հատկացումները՝ հիմնվելով Լիազորությունների Փոխանցման Համաձայնագրի վրա, ներառյալ այն դեպքերը, որտեղ բացառիկ հանգամանքներ են պահանջվում, մասնավորապես՝ (i) երբ ԵՄ համապատասխան որոշում է ընդունում մարդու իրավունքների խախտման մասով և/կամ (ii) այն դեպքերում, երբ ճգնաժամը որոշակի փոփոխություն է առաջացնում ԵՄ քաղաքականության մեջ,
f)
Եվրոպական Հանձնաժողովը՝ հիմնվելով Լիազորությունների Փոխանցման Համաձայնագրի վրա, ներկայացնում է փոխհատուցման կարգ KfW-ին կամ Լիազորությունների Փոխանցման Համաձայնագիրը անվավեր է դառնում, կորցնում է իր ուժը, կամ դադարեցվում է, կամ
g)
սույն Համաձայնագրի ներքո KfW-ի պարտավորությունների կատարումը խախտում է կիրառելի օրենքը:
4.2
Եթե տեղ է գտել Հոդված 4.1 b), c) f) կամ g) կետերում նշված իրավիճակներից որևէ մեկը և այն չի վերացվել KfW-ի կողմից որոշված ժամկետում, որն այնուամենայնիվ, սահմանվում է առնվազն 30 օր, KfW-ը կարող է՝
a)
Հոդված 4.1 b) կամ g) կետերում մասնավորեցված դեպքերում պահանջել բոլոր վճարված գումարների անհապաղ մարում,
b)
Հոդված 4.1 c) կետում մասնավորեցված դեպքում՝ պահանջել այն գումարների անհապաղ մարումը, որոնց նախասահմանված նպատակային օգտագործումը Ստացող կողմը կամ Ծրագիրն Իրականացնողը չի կարողանա ապացուցել:

c)
Հոդված 4.1 f) կետում մասնավորեցված դեպքում՝ պահանջել բոլոր       վճարված գումարների անհապաղ մարումը, որը Ստացող կողմը կամ Ծրագիրն Իրականացնողը բարեխիղճ կերպով դեռ չի տրամադրել կամ փոխանցել իրավաբանորեն պարտավորեցնող ձևով օրինական ստացողին: Ստացող կողմը կամ Ծրագիրն Իրականացնողը իր հերթին պետք է ֆինանսավորվող կամ Ֆինանսական օժանդակության միջոցներից տրամադրվող բոլոր պայմանագրերում ներառի այնպիսի դրույթներ, որոնք ապահովում են, որ միջոցները, որոնք բարեխիղճ կերպով դեռ չեն տրամադրվել կամ ծախսվել Ծրագրի նպատակների համար, պետք է հետ փոխանցվեն Ստացող կողմին KfW-ին վերադարձնելու համար:
4.3
Ստացող կողմը և Ծրագիրն Իրականացնողը պետք է համատեղ և անհատապես պատասխանատու լինեն Համաձայնագրի ներքո կան դրա հետ կապված ցանկացած մարման պարտավորության համար:

4.4
Լիազորությունների Փոխանցման Համաձայնագրի դադարեցման դեպքում KfW կխորհրդակցի Ստացող կողմի և Ծրագիրն Իրականացնողի հետ և, եթե KfW-ի կարծիքով, սույն Համաձայնագիրը այլևս արդյունավետ և պատշաճ կերպով չի ծառայում իր նպատակին, ապա KfW-ն իրավունք կունենա անմիջապես դադարեցնելու սույն Համաձայնագիրը:
4.5
Եվրոպական Հանձնաժողովը իրավունք ունի վերականգնման/ փոխհատուցման նպատակով ուղղակի միջոցներ ձեռնարկել Ստացող կողմի նկատմամբ, համաձայն Եվրոպական Միության կիրառելի օրենքների և կանոնակարգերի, որի մասին սույնով տեղեկանում է  Դրամաշնորհ ստացողը:
Հոդված 5
Ծախսեր և պետական վճարներ 

Ստացող կողմը սույն Համաձայնագրի կնքման և իրականացման հետ կապված պետք է կրի Գերմանիայի Դաշնային Հանրապետությունից դուրս գոյացող բոլոր հարկերի և պետական վճարների հետ կապված ծախսերը, ինչպես նաև բոլոր փոխանցման և փոխարկման ծախսերը, որոնք գոյանում են Ֆինանսական օժանդակության գումարի հատկացումների հետ կապված:

Հոդված 6
Պայմանագրային դրույքներ և ներկայացուցչական իրավունքներ 
6.1
Ֆինանսների նախարարը և այն անձինք, ովքեր կնշանակվեն նախարարի կողմից KfW-ի հետ աշխատանքի համար և կլիազորվեն նախարարի կողմից վավերացված ստորագրության նմուշներով, կներկայացնեն Ստացող կողմին սույն Համաձայնագրի իրագործման ընթացքում: Ծրագիրն Իրականացնողի Գլխավոր տնօրենը և այն անձինք, ովքեր կնշանակվեն նրա կողմից KfW-ի հետ աշխատանքի համար և կլիազորվեն նրա կողմից վավերացված ստորագրության նմուշներով, կներկայացնեն Ծրագիրն Իրականացնողը սույն Համաձայնագրի իրագործման ընթացքում: Ներկայացուցչական լիազորությունների ժամկետը չի լրանա, մինչև նրա՝ այդ պահի դրությամբ հաստատված ներկայացուցչից բացահայտ արտահայտված  հրաժարականը չստացվի KfW-ի կողմից:  

6.2
Սույն Համաձայնագրի ցանկացած լրամշակում կամ լրացում, ինչպես նաև սույն Համաձայնագրի ներքո կողմ հանդիսացող անձանց կողմից ցանկացած հայտարարություններ և ծանուցումներ պետք է արվեն գրավոր կերպով անգլերեն լեզվով: Ցանկացած այսպիսի ծանուցում կամ հայտարարություն ընդունվում է, եթե այն ստացվել է կողմ հանդիսացող համապատասխան անձի հետևյալ հասցեին կամ համապատասխան կողմ հանդիսացող անձի այն այլ հասցեին, որի մասին ծանուցվել է համաձայնագրի մյուս կողմ հանդիսացող անձին.  

KfW-ին՝
KfW

Փոստարկղ 11 11 41
60046 Մայնի Ֆրանկֆուրտ
Գերմանիա
Ֆաքս. +49 69 7431-2944

Ստացող կողմը՝
Հայաստանի Հանրապետություն 


Ֆինանսների նախարարություն 


1 Մելիք-Ադամյան փողոց, 


0010 Երևան 

Հայաստանի Հանրապետություն


Ֆաքս: +374 11 800 132
Ծրագիրն Իրականացնողը.  
Բարձրավոլտ էլեկտրացանցեր ՓԲԸ

1 Զորավար Անդրանիկի փողոց 

0084 Երևան

Հայաստանի Հանրապետություն 

Ֆաքս: 374 10 720121

6.3
Սույն Համաձայնագրի լրամշակումների համար, որոնք կազդեն միայն KfW-ի և Ստացող կողմի միջև իրավական հարաբերությունների վրա, չի պահանջվում Ծրագիրն Իրականացնողի հավանությունը:

Հոդված 7
7.1
Ծրագիրն Իրականացնողը.  
a) Կպատրաստի, կիրականացնի, կգործարկի և կսպասարկի Ծրագիրը խելամիտ ֆինանսական և տեխնիկական աշխատակարգերի համաձայն և էապես համաձայն Ծրագիրն Իրականացնողի և KfW-ի միջև համաձայնեցված Ծրագրի հայեցակարգի համապատասխան, 
b) Ծրագրի շրջանակներում շինարարական աշխատանքների նախապատրաստումն ու վերահսկողությունը կհանձնարարի անկախ, որակյալ խորհրդատու ինժեներներին, իսկ Ծրագրի իրականացումը՝ որակյալ ընկերություններին, 
c) Կշնորհի Ֆինանսական օժանդակության միջոցներից ֆինանսավորվող ապրանքների և ծառայությունների պայմանագրերը՝ նախապես հայտարարված միջազգային մրցույթի արդյունքում, ոչ ոշ քան 2020թ-ի դեկտեմբերի 29-ը, 
d) Կվարի հաշվապահությունը և կամ կպատվիրի հաշվապահությունը վարելն այնպես, որ անվերապահորեն ցույց տրվեն Ծրագրի համար պահանջվող բոլոր ապրանքների և ծառայությունների համար կատարված բոլոր ծախսերը և հստակորեն հատկորոշվեն սույն Ֆինանսական օժանդակության միջոցներից ֆինանսավորվող ապրանքները և ծառայությունները, 

e) KfW-ին, Եվրոպական Միությանը, Խարդախության դեմ Պայքարի  Եվրոպական Գրասենյակին (ԽԴՊԵԳ), Եվրոպական Աուդիտորների Պալատին և  այլ իրավասու եվրոպական մարմնին ցանկացած ժամանակ կտրամադրի Ծրագրի իրականացման վերաբերյալ ցանկացած և վերոնշյալ ամբողջ գրքերն ու գրանցումները, ինչպես նաև փաստաթղթերը, 
f) Կտրամադրի KfW-ին, Եվրոպական Միությանը, ՀՀ Ֆինանսների նախարարությանը, ԽԴՊԵԳ-ին, Եվրոպական Աուդիտորների Պալատին և ցանկացած այլ իրավասու եվրոպական մարմնին և նրանց լիազորված գործակալներին Ծրագրի և դրա հետագա գործընթացը հետ կապված ամբողջ տեղեկտվությունը, ավտոմատացված տվյալները և գրառումները, որը KfW-ը կամ Եվրոպական Միությունը, ԽԴՊԵԳ-ը, Եվրոպական Աուդիտորների Պալատը և ցանկացած այլ իրավասու եվրոպական մարմինը կարող է պահանջել: Փաստաթղթերը պետք է հասանելի և պատշաճ ձևով պահվեն, որը թույլ կտա իրականացնելու ստուգումներ, և անհրաժեշտության դեպքում, Ստացող կողմը կամ Ծրագիրն Իրականացնողը KfW-ին, Եվրոպական Միությանը, ԽԴՊԵԳ-ին, Եվրոպական Աուդիտորների Պալատին և ցանկացած այլ իրավասու եվրոպական մարմնին և նրանց լիազորված գործակալներին կտեղեկացնի պահվող փաստաթղթերի գտնվելու ճշգրիտ վայրի մասին,
g) Կերաշխավորի, որ Ֆինանսական օժանդակության միջոցներից ձեռք բերված ցանկացած սարքավորում, մեքենաներ և այլ մատակարարումներ փոխանցվելու են Ծրագիրն Իրականացնողին ոչ ուշ, քան 2020թ-ի դեկտեմբերի 29-ը,

h)  Կերաշխավորի, որ Ծրագրի վերաբերյալ բոլոր հրապարակումները կամ այլ գովազդային տեղեկատվությունը ներառեն վկայակոչում, որ Ծրագիրը ֆինանսավորվում է Եվրոպական Միության միջոցներից և երևում է Եվրոպական միության լոգոն ​​(կապույտ պաստառի վրա տասներկու աստղ).

7.2
Ծրագիրն Իրականացնողը և KfW-ը կորոշեն սույն Հոդված 7.1-ին վերաբերող մանրամասները Առանձին համաձայնագրով: 

7.3 Ստացող կողմը և Ծրագիրն Իրականացնողը՝ 

a) Կապահովեն Ծրագրի լիարժեք ֆինանսավորումը և KfW-ին, նրա պահանջով, կտրամադրեն ապացույց առ այն, որ սույն Ֆինանսական օժանդակության միջոցներից չվճարված ծախսերը մարված են,

b) Պատշաճ ուշադրությամբ, ջանասիրությամբ և պրոֆեսիոնալ մակարդակով կիրականացնեն Ծրագիրը և կտնօրինեն Ֆինանսական օժանդակության միջոցները այնպես, ինչպես իրենց սեփական միջոցները,
c) Անմիջապես կտեղեկացնեն KfW-ին Ծրագրի իրականացման ժամանակ իրենց համաձայնությամբ տեղի ունեցած կիրառվող կանոնակարգերի, ընթացակարգերի և համակարգերի էական փոփոխությունների մասին, ինչպես նաև  ցանկացած և բոլոր հանգամանքների մասին, որոնք հավանաբար բացասաբար են ազդում Ծրագրի վրա՝ հետաձգելով այն, կամ վտանգում են Ծրագրի իրականացումը, կառավարումը, գործողությունները կամ նպատակը, 
d) Կերաշխավորեն և կտրամադրեն իրավունք KfW-ին, Եվրոպական Միությանը, ԽԴՊԵԳ-ին, Եվրոպական Աուդիտորների Պալատին և ցանկացած այլ իրավասու եվրոպական մարմնին և նրանց լիազորված գործակալներին անվճար օգտագործելու Ֆինանսական օժանդակության միջոցներից ֆինանսավորվող Ծրագրի բոլոր հաշվետվությունները, փաստաթղթերը և դրանց արդյունքները,
e) Հնարավորություն կընձեռեն KfW-ի, Եվրոպական Միության, ԽԴՊԵԳ-ի, Եվրոպական Աուդիտորների Պալատի և ցանկացած այլ իրավասու եվրոպական մարմնի ներկայացուցիչներին ցանկացած ժամանակ այցելել Ծրագրի բոլոր կայանքները և տեղում իրականացնել մշտադիտարում և դրա հետ կապված գնահատում,
f) Կերաշխավորեն, որ Ծրագրի ավարտից հետո տաս տարի ժամկետով Եվրոպական Միության, ԽԴՊԵԳ-ի, Եվրոպական Աուդիտորների Պալատի և ցանկացած լիազորված ներկայացուցիչները Ֆինանսական օժանդակության միջոցների օգտագործումը վերահսկելու նպատակով կարողանան իրականացնել գրասենյակային ստուգումներ, ինչպես նաև աուդիտ՝ հիմնվելով փաստաթղթերի (բնօրինակ կան էլեկտրոնային ձևով, իրավիճակից ելնելով) կամ տեղում իրականացվող ուսումնասիրությունների, նաև բոլոր պայմանագրերի և ենթապայմանագրերի վրա, որոնք իրականացվում են Ֆինանսական օժանդակության միջոցներից: Եվրոպական Միության, ԽԴՊԵԳ-ի, Եվրոպական Աուդիտորների Պալատի և ցանկացած իրավասու ներկայացուցիչները պետք է իրավունք ունենան ուղարկելու իրենց սեփական գործակալներին՝ տեղում իրականացնելու ստուգումներ և զննումներ, ինչպես սահմանված է Եվրոպական Օրենքով:
g)  Կապահովեն մարդու իրավունքների, շրջակա միջավայրի պաշտպանության կիրառելի օրենսդրության, ներառյալ շրջակա միջավայրի պաշտպանությանն ուղղված բազմակողմ համաձայնագրերի նկատմամբ հարգանքը, ինչպես նաև միջազգային մակարդակով համաձայնեցված աշխատանքային պայմանների հիմնարար չափորոշիչները,
h) Կխուսափեն շահերի բախում առաջացնող գործողությունից: Շահերի բախում է առաջանում, երբ սույն Համաձայնագիրն իրականացնող ցանկացած անձի անկողմնակալ և օբյեկտիվ պարտավորությունների կատարումը վտանգի է ենթարկվում,
i) Կերաշխավորեն հատկորոշված կամ հատկորոշվելիք անձի վերաբերյալ (Անձնական Տվյալներ) ցանկացած տեղեկատվության համապատասխան ձևով պաշտպանությունը: Անձնական Տվյալների մշակմանն ուղղված ցանկացած գործողություն, որոնք են՝ տվյալների հավաքումը, գրանցումը, կազմակերպումը, պահպանումը, ադապտացումը կամ փոփոխությունը, ստացումը, հաղորդումը, օգտագործումը, հրապարակումը, ջնջելը կամ վերացնելը, պետք է իրականացվի համաձայն տվյալների պաշտպանության օրենսդրության և միմիայն Ծրագրի իրականացման նպատակների համար:
7.4
Ստացող կողմը կօժանդակի Ծրագիրն Իրականացնողին Ծրագրի իրականացման ժամանակ խելամիտ տեխնիկական և ֆինանսական աշխատակարգերին համապատասխան, և սույն Համաձայնագրի ներքո Ծրագիրն Իրականացնողին պարտավորությունների իրականացման ընթացքում, մասնավորապես Ծրագիրն Իրականացնողին՝ տրամադրելու ՀՀ օրենսդրությամբ սահմանված բոլոր թույլտվությունները, որոնք անհրաժեշտ են Ծրագրի իրականացման համար: 

7.5
Եթե Եվրոպական Հանձնաժողովը հիմնավորված կերպով պահանջում է լրացուցիչ գործողություն, միջոցառում կամ Լիազորությունների Փոխանցման Համաձայնագրի ներքո KfW-ի կողմից համաձայնություն, որը կարող է ենթադրել Ֆինանսական Համաձայնագրի և/կամ առանձին համաձայնագրի  ադապտացումը (ներառյալ, բայց չսահմանափակվելով Ֆինանսական օժանդակության միջոցների նվազեցմամբ), KfW-ը, Ստացող կողմը և Ծրագիրն Իրականացնողը բարեխիղճ կերպով կբանակցեն Ֆինանսական Համաձայնագրի և/կամ առանձին համաձայնագրի  ցանկացած փոփոխություն կատարելու մասին: 
7.6
Ստացող կողմը և Ծրագիրն Իրականացնողը երաշխավորում են, որ սույն Համաձայնագրի Հոդված 7.1, 7.3 և 7.5-ում նշված պարտավորվածությունները համապատասխան փոփոխություններով կիրառվում են բոլոր երրորդ կողմերի նկատմամբ, որոնց հետ կկնքվեն Ֆինանսական օժանդակության միջոցներից ֆինանսավորվող կամ տրամադրվող համաձայնագրեր:
7.7
Ստացող կողմը և Ծրագիրն Իրականացնողը հաստատում են, որ՝
a) Եվրոպական Հանձնաժողովը որևէ հանգամանքներում կամ որևէ պատճառով ոչ մի կերպ չի կրի պատասխանատվություն Ծրագրի իրականացման ընթացքում կամ Ծրագրի հետևանքով Ստացող կողմի և Ծրագիրն Իրականացնողի անձնակազմին կամ սեփականությանը պատճառած վնասների կամ կորստի համար: Եվրոպական Հանձնաժողովը, հետևաբար, չի ընդունի այդ վնասների կամ կորստի հետ կապված վճարումների փոխհատուցման կամ ավելացման վերաբերյալ որևէ բողոք: 
b) Եվրոպական Հանձնաժողովը որևէ հանգամանքներում կամ որևէ պատճառով ոչ մի կերպ չի կրի պատասխանատվություն երրորդ կողմերի հանդեպ, ներառյալ նրանց կողմից կրած որևէ տեսակի վնասների կամ կորստի համար, որոնք Ծրագրից են բխում կամ Ծրագրի իրականացման հետ են կապված: 
c) Ստացող կողմը և Ծրագիրն Իրականացնողը կազատեն Եվրոպական Հանձնաժողովին Ծրագրի իրականացման ընքացքում Ծրագրից բխող կամ Ծրագրի իրականացման հետ կապված բոլոր պատասխանատվություններից՝ կապված որևէ բողոքի կամ գործողության հետ, որոնք Ստացող կողմի և Ծրագիրն Իրականացնողի աշխատակիցները կամ վերջիններիս  պատասխանատվության տակ գտնվող անհատները առաջադրել են կամ որոնք առաջացել են երրորդ կողմից իրավունքի խախտման արդյունքում: 
Հոդված 8

Ստացող կողմը և Ծրագիրն Իրականացնողը չպետք է մտնեն որևէ գործարքի կամ ներգրավվեն որևէ այլ գործողության մեջ՝ կապված Ծրագրի հետ, որը կհանգեցնի արտաքին առևտուրը կարգավորող բեռնարգելքին (էմբառգոյին) կամ ՄԱԿ-ի Անվտանգության Խորհրդի, Եվրոպական Միության կամ Գերմանիայի Դաշնային Հանրապետության այսպես կոչված ֆինանսական պատժամիջոցների խախտման։

Հոդված 9

Ծրագրի վերաբերյալ տեղեկատվության հրապարակումը և փոխանցումը

9.1 Զարգացման ոլորտում համագործակցության առավելագույն թափանցիկության և արդյունավետության միջազգայնորեն ընդունված սկզբունքների համաձայն՝ KfW-ը հրապարակում է Ծրագրի և դրա ֆինանսավորման մասին ընտրված տեղեկատվություն (ներառյալ գնահատման զեկույցները) համաձայնագրի ստորագրմանը նախորդող բանակցությունների փուլում, մինչդեռ Ծրագրին վերաբերող համաձայնագիրը (համաձայնագրերը) իրագործման փուլում է, և համաձայնագրերի կնքումից հետո (այսուհետ՝ «Ողջ ընթացք»):

Տեղեկատվությունը պարբերաբար հրապարակվում է KfW-ի կայքում՝ KfW Զարգացման Բանկ բաժնում (http://transparenz.kfw-entwicklungsbank.de/):

Ծրագրի և դրա ֆինանսավորման մասին տեղեկատվության հրապարակումը (կամ KfW-ի, կամ Եվրոպական Հանձնաժողովի կողմից ըստ ստորև բերված Հոդված 9.3-ի) չի ներառում որևէ համաձայնագրային փաստաթուղթ կամ որևէ զգայուն ֆինանսական կամ բիզնեսին առնչվող մանրակրկիտ տեղեկատվություն Ծրագրում ներառված կողմերի կամ դրա ֆինանսավորման վերաբերյալ, ինչպես օրինակ՝

a) Ներքին ֆինանսական տվյալների մասին տեղեկատվություն, 

b) Բիզնես ռազմավարություններ, 

c) Ներքին կորպորատիվ ուղեցույցեր և զեկույցներ, 

d) Ֆիզիկական անձանց մասին անձնական տվյալներ, 

e) Կողմերի ֆինանսական վիճակի վերաբերյալ KfW-ի ներքին վարկանիշը:

9.2 Թափանցիկություն և արդյունավետություն ապահովելու նպատակով KfW-ը ներկայացնում է Ծրագրի և դրա Ողջ ընթացքում ֆինանսավորման մասին ընտրված տեղեկատվություն ներքոհիշյալ կազմակերպություններին՝ 
a) KfW-ի մասնաճյուղերին;

b) Գերմանիայի Դաշնային Հանրապետությանը և դրա իրավասու մարմիններին, պաշտոնյաներին, հաստատություններին, գերատեսչություններին կամ սուբյեկտներին, 

c) Գերմանական երկկողմ զարգացման համագործակցության մեջ ներգրավված այլ իրականացնող կազմակերպություններին, մասնավորապես Deutcshe Gesellschaft für Internationale Zusammenarbeit (GIZ) GmbH, 

d) Վիճակագրական տվյալների հավաքմանը մասնակցող միջազգային կազմակերպություններին և նրանց անդամներին, հատկապես Տնտեսական Համագործակցության և Զարգացման Կազմակերպությունը (ՏՀԶԿ) և դրա անդամներին: 

e) Եվրոպական Հանձնաժողովը, ԽԴՊԵԳ և/կամ Եվրոպական Աուդիտորների Պալատին։

9.3 Բացի ադ, Եվրոպական Հանձնաժողովը ցանկացած ձևով և միջոցով, ներառյալ իր ինտերնետային կայքերում, հրապարակում է ընտրված տեղեկատվություն Ծրագրի վերաբերյալ (մասնավորապես միջոցները ստացող(ներ)ի անունը և հասցեն)։

9.4 KfW-ն և/կամ Եվրոպական Հանձնաժողովը կարող է փոխանցել (այդ թվում՝ նաև հրապարակման նպատակներով) Ծրագրի և Ողջ ընթացքում դրա ֆինանսավորման մասին տեղեկատվություն այլ երրորդ անձանց՝ գաղտնիությունը պահելու հիմունքներով և/կամ իր օրինական շահերը պաշտպանելու նպատակով: 

Բացի այդ, KfW-ը և/կամ Եվրոպական Հանձնաժողովը իրավունք ունեն փոխանցելու տեղեկատվություն երրորդ կողմերի, եթե դա անհրաժեշտ է օրենսդրական կամ կանոնակարգային պահանջներով, կամ եթե դա պահանջվում է դատարանում կամ վարչական վարույթում հայցեր կամ այլ օրինական իրավունքներ ներկայացնելու կամ պաշտպանելու համար:
Հոդված 10

Այլ դրույթներ
10.1 Ստացող կողմը և Ծրագիրն Իրականացնողը կհամոզվեն, որ Ծրագրի նախապատրաստման և իրականացման համար պատասխանատու անձինք, ինչպես նաև ֆինանսավորվող ապրանքների և ծառայությունների համար որևէ պայմանագրի շնորհումը և Ֆինանսական օժանդակության գումարներից հատկացումների հայտերը չեն պահանջում, ենթադրում, ներկայացնում, շնորհում, խոստանում կամ ձեռք բերում անօրինական վճարումների խոստում կամ այլ արտոնություններ կապված այս գործողությունների հետ: 

10.2 Ստացող կողմը և Ծրագիրն Իրականացնողը անհապաղ KfW-ի պահանջով կտրամադրի ողջ տեղեկատվությունը և այն բոլոր փաստաթղթերը, որոնք պահանջում է KfW-ը՝ փողերի լվացումը և ահաբեկչության ֆինանսավորումը կանխելու հետ կապված իր պարտավորությունների իրականացման համար, ինչպես նաև Ծրագիրն Իրականացնողի հետ գործարար հարաբերությունների շարունակական մշտադիտարկման համար, որն անհրաժեշտ է հենց նույն նպատակով: 

Սույն Համաձայնագիրը կնքելով և այն իրականացնելով՝ Ծրագիրն Իրականացնողը գործում է իր իսկ անունից և իր իսկ հաշվին: Գերմանական օրենսդրության կամ Ծրագիրն Իրականացնողի գրանցման երկրի օրենսդրության հետ կապված.

a) Ծրագիրն Իրականացնողի սեփական ռեսուրսները կամ Ծրագրի ֆինանսավորման նպատակով ներդրված գումարները չպետք է լինեն  անօրինական ծագման, և մասնավորապես, եթե այս ցանկը ամբողջական չլինի, չպետք է կապված լինեն թմրադեղերի թրաֆիքինգի, կոռուպցիայի, կազմակերպված հանցավորության կամ ահաբեկչության հետ, 

b) Ծրագիրն Իրականացնողի բաժնետիրական կապիտալը չպետք է ոչ մի դեպքում լինի անօրինական ծագման, և մասնավորապես, եթե այս ցանկը ամբողջական չլինի, չպետք է կապված լինի թմրադեղերի թրաֆիքինգի, կոռուպցիայի, կազմակերպված հանցավորության կամ ահաբեկչության հետ,

c) Ծրագիրն Իրականացնողը չպետք է ներգրավված լինի հանցավոր ճանապարհով գույքի ձեռքբերման, տիրապետման կամ օգտագործման մեջ, և մասնավորապես, եթե այս ցանկը ամբողջական չլինի, չպետք է կապված լինի թմրադեղերի թրաֆիքինգի, կոռուպցիայի, կազմակերպված հանցավորության կամ ահաբեկչության հետ, և

d) Ծրագիրն Իրականացնողը ներգրավված չի լինի ահաբեկչությունը ֆինանսավորող գործողություններում:

10.3 Ստացող կողմը և Ծրագիրն Իրականացնողը կերաշխավորեն, որ ոչ նրանց, ոչ էլ երրորդ կողմի, ում հետ գործարք է իրականացվում, ներառյալ Ֆինանսական օժանդակության միջոցների որևէ ուղղակի կամ անուղղակի օգտագործումը, կամ անձի, ով ունի ներկայացուցչության, որոշումներ կայացնելու կամ իրեն վերահսկելու լիազորություն, կամ էլ երրորդ կողմի նկատմամբ դատավճիռ չի կայացվել, որն ունենա օրինական ուժի մեջ մտած դատական որոշման վավերականություն խարդախության, կոռուպցիայի, քրեական կազմակերպության կամ որևէ այլ անօրինական գործողության մեջ ներգրավվելու համար, որը դեմ է Եվրոպական Միության ֆինանսական շահերին։ Ստացող կողմը պարտավորվում է տեղեկացնել KfW-ին, եթե նա հայտնաբերում է, որ ինքը կամ այսպիսի երրորդ կողմը գտնվում է վերը վկայակոչված իրավիճակներից մեկում։ ԵՀԿԳ-ն պետք է իրավասու լինի իրականացնել ուսումնասիրություններ, ներառյալ վերահսկումը տեղում, խարդախության, կոռուպցիայի և որևէ այլ անօրինական գործողության դեմ  ԵՄ-ի ֆինանսական հետաքրքրությունը, և, որտեղ կիրառելի է, ԽԴՊԵԳ-ի և KfW-ի խարդախության դեմ պայքարող մարմինների միջև որևէ վարչական համագործակցության կազմակերպումները պաշտպանելու համար։

10.4 Ստացող կողմը և Ծրագիրն Իրականացնողը չպետք է մտնեն որևէ գործարքի կամ ներգրավվեն որևէ այլ գործողության մեջ՝ կապված Ծրագրի հետ, որը կհանգեցնի արտաքին առևտուրը կարգավորող բեռնարգելքին (էմբառգոյին) կամ ՄԱԿ-ի Անվտանգության Խորհրդի, Եվրոպական Միության կամ Գերմանիայի Դաշնային Հանրապետության այսպես կոչված ֆինանսական պատժամիջոցների խախտման։
10.5 Ստացող կողմը և Ծրագիրն Իրականացնողը KfW-ին անմիջապես կտեղեկացնեն ցանկացած դեպքի վերաբերյալ, որը հանգեցնում է, որ Ստացող կողմը կամ Ծրագիրն Իրականացնողը կամ նրանց որևէ իրավական ներկայացուցիչը կամ ղեկավարության անդամը ենթարկվի վերը նշված էմբառգոյից կամ պատժամիջոցներից որևէ մեկին։

10.6 Եթե սույն Համաձայնագրի դրույթներից որևէ մեկը անվավեր է, դա չի ազդի Համաձայնագրի մնացած այլ դրույթների վրա: Արդյունքում ստացված ցանկացած բաց կլրացվի սույն Համաձայնագրի նպատակին համահունչ դրույթով:

10.7 KfW չի կարող նշանակել կամ փոխանցել Եվրոպական Հանձնաժողովին կամ որևէ այլ երրորդ կողմին սույն Համաձայնագրից բխող որևէ պահանջ։

10.8 Ոչ Դրամաշնորհ ստացողը, ոչ Ծրագիրն Իրականացնողը չեն կարող նշանակել կամ փոխանցել, գրավ դնել կամ հիպոթեքի վերածել սույն Համաձայնագրից բխող որևէ պահանջ:

10.9 Սույն Համաձայնագիրը կառավարվում է Գերմանիայի Դաշնային Հանրապետության օրենսդրությամբ, բացառությամբ Հոդված 4.5-ի, որը պետք է կարգավորվի Եվրոպական Օրենքով, անհրաժեշտության դեպքում լրացվի Բելգիական Օրենքի համապատասխան դրույթներով։ Կատարման վայրը պետք է լինի Մայնի Ֆրանկֆուրտը:
10.10 Արբիտրաժ. Սույն Համաձայնագրից բխող կամ դրան առնչվող բոլոր վեճերը կլուծվեն բացառապես և վերջնականապես միջնորդ դատարանում: Այս առումով կկիրառվի հետևյալը. 
a) Միջնորդ դատարանը կազմված կլինի մեկ կամ երեք միջնորդ դատավորներից, որոնք կնշանակվեն և կգործեն համաձայն Առևտրի Միջազգային Պալատի (ԱՄՊ) Արբիտրաժի Կանոնների, որոնք կիրառելի են դեպքից դեպք սկզբունքով: 

b) Արբիտրաժի վարույթը կիրականացվի Մայնի Ֆրանկֆուրտում: Վարույթի լեզուն կլինի անգլերենը:  

Կազմված է անգլերեն լեզվով 3 բնօրինակով: 
Մայնի Ֆրանկֆուրտ, 
այս

 ____ օրը _______ամիսը  2016 թ.

KfW-ի անունից

Երևան,
____ օրը _______ ամիսը  2016 թ.

Հայաստանի Հանրապետություն

Ի դեմս  ֆինանսների նախարարության

 Երևան,
____ օրը _______ամիսը 2016 թ.

